
TALABALARNING BOLALARDA 
IJTIMOIY MOSLASHUVNI 
SHAKLLANTIRISHGA 
KASBIY TAYYORGARLIGINI 
TAKOMILLASHTIRISH
Inomova Mahliyo Yusuf qizi
Maktabgacha ta’lim nazariyasi va metodikasi kafedrasi
(PhD) dotsent v.b.

Annotatsiya: Mazkur maqolada talabalarning bolalarda ijtimoiy moslashuv jarayonini samarali tashkil etish uchun kasbiy 
tayyorgarligini takomillashtirish masalalari yoritiladi. Ijtimoiy moslashuv kichik yoshdagi bolalarning jamoadagi xulq-atvori, 
muloqot madaniyati, hissiy barqarorligi hamda shaxslararo munosabatlar tizimi shakllanishida muhim omil ekanligi ta’kid-
lanadi. Shuningdek, o‘quv jarayonida innovatsion texnologiyalar, rolli o‘yinlar va kommunikativ mashqlar orqali kasbiy 
tayyorgarlik darajasini oshirish bo‘yicha metodik yechimlar taklif etiladi.

Kalit so‘zlar: ijtimoiy moslashuv, kasbiy tayyorgarlik, ijtimoiy kompetensiya, muloqot madaniyati, psixologik qo‘llab-
quvvatlash, pedagogik yondashuv, innovatsion texnologiyalar, rolli o‘yinlar, bolalar psixologiyasi, amaliy kompetensiya.
Abstract: This article examines the improvement of students’ professional preparation for fostering social adaptation in 
children. Social adaptation is emphasized as a crucial component in the development of communication skills, emotional 
regulation, interpersonal interaction, and behavioral norms among young children. Furthermore, methodological rec-
ommendations are provided on how to strengthen professional readiness through innovative technologies, role-playing 
activities, communicative training, and reflective teaching strategies.

Key words: social adaptation, professional training, communication competence, emotional support, pedagogical 
approach, innovative learning, role-play, child development, psychological support, applied competence.
Аннотация: В статье рассматриваются вопросы совершенствования профессиональной подготовки студентов к 
формированию социальной адаптации у детей. В исследовании анализируются педагогические механизмы, пси-
хологическая поддержка, практические занятия, наблюдения в дошкольных и начальных образовательных учреж-
дениях, а также пути развития прикладных компетенций студентов. Автор предлагает методические решения, 
основанные на инновационных технологиях, ролевых играх и коммуникативных упражнениях, способствующих 
повышению уровня профессиональной подготовки.

Ключевые слова: социальная адаптация, профессиональная подготовка, коммуникативная компетентность, пси-
хологическая поддержка, педагогический подход, инновационные технологии, ролевые игры, развитие ребенка, 
межличностное общение, прикладные компетенции.

KIRISH
Bugungi globallashuv, ochiq axborot makoni hamda ijtimoiy-madaniy jarayonlarning tezkor o‘zgarishi 

shaxsning jamiyatga moslashish mexanizmlarini yanada murakkablashtirmoqda. Ayniqsa, bolalarda ijtimoiy 
moslashuvning erta bosqichda shakllanishi kommunikativ madaniyat, ijtimoiy-faol fikrlash, hamkorlikda ishlash, 
empatiya va irodaviy sifatlarni rivojlantirishda muhim omil sifatida namoyon bo‘lmoqda. Mazkur jarayonni muvaf-
faqiyatli tashkil etish talabalarning kasbiy tayyorgarligini kuchaytirishni, pedagogik-psixologik bilimlar bilan bir 
qatorda amaliy kompetensiyalarni shakllantirishni talab etadi.

MAVZUGA OID ADABIYOTLAR SHARHI
O‘zbekiston Respublikasida ta’lim tizimida amalga oshirilayotgan islohotlar ham ushbu yo‘nalishni ustuvor 

vazifelardan biri sifatida belgilamoqda. “Ta’lim to‘g‘risida”gi Qonun (2020 y.), O‘zbekiston Respublikasining 
2022–2026-yillarga mo‘ljallangan Taraqqiyot strategiyasi, shuningdek, Prezidentning 2021-yil 6-maydagi 
PQ–5117-son Qarori orqali pedagogik ta’lim yo‘nalishlarini modernizatsiya qilish, amaliyotga yo‘naltirilgan 
o‘quv jarayonlarini kengaytirish, innovatsion ta’lim texnologiyalarini joriy etish kabi masalalar ustuvor etib belgi-
langan. Shu bilan birga, 2024–2028-yillarda maktabgacha va boshlang‘ich ta’limni rivojlantirish konsepsiyasida 

bolalarda ijtimoiy ko‘nikmalarni shakllantirish va ularning psixologik moslashuvini qo‘llab-quvvatlash bo‘yicha 
metodik ta’minotni kuchaytirish vazifalari qayd etilgan.

TADQIQOT METODOLOGIYASI
Ijtimoiy moslashuv jarayonida bolalar o‘quv jamoasiga kirishi, o‘z hissiy holatini boshqarishi, o‘zgalar fikrini 

qabul qilishi, nizolarni hal etishi va jamoadagi o‘z rolini anglashni o‘rganadi. Ushbu jarayonni boshqarish esa 
kelajak pedagoglar – talabalar zimmasiga yuklatilgan dolzarb vazifalardan biridir. Shu sababli pedagogik oliy 
ta’lim muassasalarida talabalar faol kuzatish, rolli o‘yinlar, treninglar, kommunikativ mashqlar, refleksiya va 
amaliy darslar orqali bolalarning ijtimoiy moslashuviga oid metodik yondashuvlarni egallashi zarur.

TAHLIL VA NATIJALAR
Talabalarda bolalarda ijtimoiy moslashuvni shakllantirishga yo‘naltirilgan kasbiy tayyorgarlikning takomil-

lashtirilishi nafaqat ta’lim sifati, balki ijtimoiy barqarorlik va shaxsning sog‘lom psixologik rivojlanishi uchun 
ham poydevor hisoblanadi. Mazkur yo‘nalish bo‘yicha ilmiy tadqiqotlarning ko‘payishi, amaliy tajribalar asosida 
ishlab chiqilgan metodik yechimlarning ta’lim tizimiga joriy etilishi kelajak pedagoglarning kasbiy kompetensi-
yasini yuksaltirishga xizmat qiladi.

Bolalarda ijtimoiy moslashuv jarayoni shaxsning jamiyatga kirishishi, muloqotga tayyor bo‘lishi, jamoadagi 
o‘rnini anglash, o‘z xatti-harakatlarini boshqarish, hissiy holatlarini nazorat qilish va shaxslararo munosabatlarni 
yo‘lga qo‘yish qobiliyatlari bilan belgilanadi. Zamonaviy psixologiyada ijtimoiy moslashuv shaxs taraqqiyotining 
muhim komponenti sifatida talqin qilinadi va bola o‘z psixik rivojlanishining dastlabki bosqichlarida ijtimoiy 
signallarni idrok etishga, ijtimoiy rollarni bajarishga, muomala qilishga, nizolarni hal etishga o‘rganadi. Ushbu 
jarayonning muvaffaqiyati bevosita pedagogik muhit, oilaviy tarbiya, psixologik qo‘llab-quvvatlash hamda bola 
atrofidagi kommunikativ muhitga bog‘liq bo‘ladi.

Talabalarning bolalarda ijtimoiy moslashuvni shakllantirishga kasbiy tayyorgarligi ushbu jarayonni bosh
qarishda asosiy o‘rinni egallaydi. Chunki kelajak pedagoglar o‘quvchi bilan bevosita muloqotga kiruvchi, tarbi-
yaviy jarayonni tashkil etuvchi, jamoadagi shaxsiy munosabatlarning tartibga solinishi va kommunikativ muhit-
ning shakllanishiga ta’sir qiluvchi subyekt sifatida namoyon bo‘ladi. Kasbiy tayyorgarlik mazmunida nazariy 
bilimlar, metodik yondashuvlar, psixologik tahlil ko‘nikmalari, shaxsiy-kommunikativ kompetensiyalar, amaliy 
kuzatish va tahlil qilish qobiliyatlari muhim o‘rin tutadi. Amaliyotga yo‘naltirilgan ta’lim jarayonida talabalar 
bolalar muhitidagi kommunikativ vaziyatlarni kuzatadi, rolli o‘yinlar orqali ijtimoiy vazifalarni bajarishga urinadi, 
nizoli holatlarni hal etishni o‘rganadi, psixologik mashqlar orqali empatiya, muloqot madaniyati va hissiy barqa-
rorlikni shakllantirishga intiladi.

O‘zbekiston ta’lim tizimida amalga oshirilayotgan islohotlar talabalarning kasbiy kompetensiyala-
rini kuchaytirish masalasini ustuvor vazifa sifatida belgilamoqda. Xususan, “Ta’lim to‘g‘risida”gi Qonun, 
2022–2026-yillarga mo‘ljallangan Taraqqiyot strategiyasi, maktabgacha va boshlang‘ich ta’limni rivojlantirishga 
oid qabul qilinayotgan qarorlar hamda pedagogik ta’lim yo‘nalishlarini modernizatsiya qilishga doir konsep-
tual hujjatlar amaliyotga yo‘naltirilgan pedagogik tayyorgarlikni kengaytirishni talab qilmoqda. Ushbu hujjat-
larda innovatsion metodlar, psixologik qo‘llab-quvvatlash xizmatlari, inklyuziv ta’lim, soft skills va kommunikativ 
kompetensiyalarni shakllantirish alohida ta’kidlanadi.

Bolalarda ijtimoiy moslashuvni shakllantirishga oid jarayon ko‘p omilli bo‘lgani uchun talabalar o‘z kasbiy 
tayyorgarligi davomida sotsial treninglar, kommunikativ mashqlar, rolli o‘yinlar, loyihaviy ishlar, kuzatishlar, 
pedagogik amaliyotlar va refleksiya orqali kompleks ta’sir mexanizmlarini o‘rganadi. Innovatsion texnologiyalar, 
xususan, loyiha asosida o‘qitish, faol muloqotga yo‘naltirilgan metodlar, ssenariy asosida vaziyat tahlili, psi
xodrama elementlari va interaktiv usullar talabalarning kasbiy tayyorgarligini boyitadi. Mazkur metodlar o‘quv 
jarayonini real hayotiy vaziyatlarga yaqinlashtiradi, bolalarda uchraydigan ijtimoiy-psixologik holatlarni model-
lashtiradi hamda talabalarda mustaqil pedagogik qaror qabul qilish ko‘nikmalarini shakllantiradi.

Talabalarning kasbiy tayyorgarligi faqat nazariy bilimlarga asoslangan bo‘lishi yetarli emas. Amaliy tajriba, 
kuzatuvchanlik, refleksiya, empatiya, tolerantlik, shaxslararo muloqot madaniyati kabi sifatlarni rivojlantirish 
kelajak pedagogning professionalligi darajasini belgilab beradi. Shu bois oliy ta’lim muassasalarida peda-
gogik amaliyotning o‘rni kengaymoqda, o‘quv jarayoni psixologik va metodik laboratoriyalar bilan boyitilmoqda, 
maktabgacha va boshlang‘ich ta’lim muassasalari bilan hamkorlik kuchaytirilmoqda.

Yuqoridagi tahlillar shuni ko‘rsatadiki, bolalarda ijtimoiy moslashuvni shakllantirish shaxsning jamiyatdagi 
faol ishtiroki, kommunikativ madaniyati, hissiy barqarorligi va ijtimoiy rollarni bajarish qobiliyatlarining rivojlani
shida muhim jarayon hisoblanadi. Mazkur jarayonni mazmunli tashkil etish esa kelajak pedagoglar zimmasiga 
yuklatilgan asosiy pedagogik vazifalardan biridir. Shu bois talabalarning kasbiy tayyorgarligi nazariy bilimlar, 
metodik yondashuvlar, amaliy kompetensiyalar hamda shaxsiy-kommunikativ sifatlarning uyg‘unlashuvi 
asosida shakllanishi lozim.

Bugungi kunda O‘zbekiston ta’lim tizimida olib borilayotgan islohotlar, qabul qilinayotgan qarorlar, ta’lim 
strategiyalari va modernizatsiya jarayonlari talabalarning kasbiy tayyorgarligini amaliyotga yo‘naltirish, innovat-
sion metodlarni keng qo‘llash, psixologik qo‘llab-quvvatlash xizmatlarini rivojlantirish hamda kompetensiyaga 
asoslangan ta’lim texnologiyalarini joriy etishni talab qilmoqda. Bu esa bolalarda ijtimoiy moslashuvni shakllan-
tirishga oid jarayonni samarali, ilmiy asoslangan va tizimli tarzda boshqarishga imkon beradi[5:78].

XULOSA VA TAKLIFLAR
Tadqiqotlar shuni ko‘rsatadiki, rolli o‘yinlar, sotsial treninglar, kommunikativ mashqlar, refleksiya, kuza-

tish, amaliyot va loyihaviy metodlar talabalar kasbiy tayyorgarligining ajralmas komponenti sifatida tejamkor 
va samarali natija beradi. Ayniqsa bolalar bilan ishlash jarayonida empatiya, kuzatuvchanlik, tolerantlik, sabr, 
pedagogik taktit va ijtimoiy signallarni idrok etish qobiliyatlarining shakllanishi muhim ahamiyat kasb etadi.

Umuman olganda, talabalarning bolalarda ijtimoiy moslashuvni shakllantirishga yo‘naltirilgan kasbiy tayyor-
garligini takomillashtirish ta’lim tizimining sifat ko‘rsatkichlarini oshirish, shaxsning sog‘lom psixologik rivojlan-
ishini ta’minlash, ijtimoiy moslashgan, muloqotga tayyor, ijtimoiy faol va barqaror avlodni tarbiyalashga xizmat 
qiladi. Mazkur yo‘nalishda olib boriladigan ilmiy-amaliy tadqiqotlar, metodik innovatsiyalar va ta’lim jarayoniga 
tatbiq qilinadigan yangiliklar pedagogik ta’limning mazmunini boyitadi hamda kelajak o‘qituvchilarning kasbiy 
kompetensiyasini yuksaltirishga ko‘mak beradi.

